
Nd. 5n3. Frumvarp til laga
um heimild fyrir ríkisstjórnina til þess að halda niðri dýrtíðarvísitölu með fjárgreiðsl-
um úr ríkissjóði og um áhrif nokkurra landbúnaðarafurða á vísitöluna.

Frá fjárhagsnefnd.

1. gr.
Ríkisstjórninni er heimilt að verja fé úr ríkissjóði til þess að halda niðri dýrtíðar-

vísitölu frá 15. sept. 1946 að telja, svo sem með niðurgreiðslu á tilteknum neyzlu-
vörum eða á annan hátt.

Ef vara er seld tvenns konar verði vegna ráðstafana ríkisstjórnarinnar og bún
sér um, að hæfilegt neyzlumagn vörunnar og ekki undir því magni, sem reiknað er
í visitölu, að viðbættum 25% sé á boðstólum með lægra verðinu, skal vísitalan ein-
göngu miðuð við það.

2. gr.
Verðlag á kjöti af sauðfé, sem slátrað er til sölu á tímabilinu frá 1. ágúst til 20.

september ár hvert, og á kartöflum, sem teknar eru upp og seldar á sama tíma, skal
eigi hafa áhrif á vísitöluna, enda sé á boðstólum nægilegt magn af þessum vörum
með því verði, sem reiknað er með í vísitölunni.

3. gr.
Lög þessi öðlast þegar gildi.

Greinargerð.
Frv. er flutt samkvæmt beiðni fjármálaráðherra. Einsakir nefndarmenn áskilja

sér óbundið atkvæði um málið.
Með l. nr. 20 1946 var ríkisstj. heimilað að verja fé úr ríkissjóði til þess að halda

niðri dýrtíðarvísitölu á tímabilinu frá 15. sept. 1945 til jafnlengdar næsta ár. Heimild
þessi féll því úr gildi 15. sept. s. l. Ríkisstjórnin telur nauðsynlegt að fá þessa heim-
ild í lög að nýju, þannig að hún sé veitt frá 15. sept. s. l. og án tímatakmarks. Að öðru
leyti er frv. þetta samhljóða áðurgreindum lögum, þó er á 2. gr. gerð hliðstæð breyt-
ing og á 1. gr., sem sé að tímatakmarkið er þar fellt niður.


